
NO KA HOʻOMAKA ʻANA I KEKAHI HOʻOLOLI KĀNĀWAI NO KA PALAPALA 
HOʻOKUMU KĀNĀWAI NO KE KŪLANAKAUHALE A ME KE KALANA O HONOLULU I 
HOʻOPONOPONO HOU ʻIA 1973 (HOʻOPUKA HOʻĀNO KĀNĀWAI 2017) E ʻŌLELO 
ANA PENEI, PILI ANA NO NĀ HOʻOMALU PŌʻINO. 
 
 

NO KA MEA, ua ʻike mua nō hoʻi ka ʻAha Kūkā a ke Kūlanakauhale (“ʻAha Kūkā”) 
he mea nui hoʻi ke Keʻena Hoʻomalu Pōʻino Kūlohelohe (DEM) no ka mālama ʻana i ka 
palekana a me ke ola pono o ka nui lehulehu o nā lāhui kānaka a ke Kūlanakauhale a 
me ke Kalana o Honolulu (“Kūlanakauhale”), e  

 
NO KA MEA, e hoʻokuleana ia nō hoʻi ke keʻena DEM me ke kūkulu ʻana, ka 

hoʻomākaukau ʻana, a me ke kōkua ʻana i ka hoʻokō ʻana aku i ka hoʻohana ʻia ʻana aku 
o nā papahana a me nā polokalamu a ka ʻaha mālama palekana lāhui kānaka a ke 
kūlanakauhale inā loaʻa mai kekahi pōʻino kūlohelohe, a 

 
NO KA MEA, i ka makahiki 2007,  ua hoʻololi hou ʻia ka inoa o ka ʻOihana 

Mālama Palekana Kīwila a kapa ʻia ihola ka DEM, a i ka makahiki 2014, i hoʻoholo ʻia ai 
ke Kānāwai i Hoʻoponopono Hou ʻIa o Hawaiʻi Nei (“HRS”), māhele kānāwai 127A-5, e 
ʻōlelo ana hoʻi i hoʻokuleana ʻia nō hoʻi nā Luna Hoʻokele a pau ma loko o nā ʻoihana  
mālama palekana kīwila ma nā kalana pākahi e hahai aku i ke kānāwai HRS Mokuna 
76; a 
 

NO KA MEA, o ke kānāwai HRS Mokuna 76 ke kānāwai hana kīwila o ka 
Mokuʻāina o Hawaiʻi Nei (“Hawaiʻi”), i pili pū nō hoʻi i nā limahana a kā mokuʻāina a me 
nā kalana ma lalo o kēia mokuʻāina; a 
 

NO KA MEA, e ʻōlelo ʻia nō hoʻi ma ka Māhele Kānāwai 76-1 o ka HRS e 
hoʻokomo ʻia nō hoʻi nā limahana hana kīwila i loaʻa nā kulehana waiwai loina kūpono, 
ʻo ia hoʻi ke koho ʻia ʻana aku o nā limahana i loaʻa nā kulehana ikaika ke olakino a i 
loaʻa nō hoʻi nā mākaukau no ke komo ʻana aku ma nā ʻoihana ʻoʻoleʻa a ke aupuni a 
me nā mākaukau me nā painoho limahana e kaukaʻi ana hoʻi i nā kulehana e hōʻikeʻike 
ana i ko lākou manaʻo kūpaʻa a me ka pono loa a i hoʻomāhuahua aku ai hoʻi i ko lākou 
lawena kākela ʻana, a  

 
NO KA MEA, e hoʻomau ʻia nō hoʻi ka ʻōlelo ʻia ʻana ma ka māhele kānāwai 76-1 

o ka HRS o kēia nā kulehana waiwai loina kūpono no ke kulekele hai ʻana ma nā 
polokalamu kumuwaiwai hoʻolako kanaka ma nā kalana pākahi, a 

NO KA MEA, o ke koho ʻana i nā limahana i loaʻa nā mākaukau kulehana waiwai 
loina kūpono ʻo ia nō hoʻi ka hai ʻia ʻana aku o kekahi limahana i ʻike ʻia nā mākaukau 
pono kaulike no nā ʻoihana hoʻomalu no ka lehulehu mao ka lawe ʻana aku i nā hōʻike 
hoʻokukū kūpono nō hoʻi, me nā pahuhopu hāiki, a ponolia nō hoʻi, a 

 
NO KA MEA,  ʻaʻole i hoʻopaʻa ʻia nā mākaukau a i ʻole kekahi kulehana e pono ai 

ma ka HRS no ka hai ʻia ʻana aku o kekahi limahana e lilo aku i Luna Hoʻokele Keʻena 
Hoʻomalu Pōʻino Kūlohelohe a ke Kūlanakauhale, a  

 
NO KA MEA, ua ʻōlelo ʻia nō hoʻi ma ka māhele kānāwai 2-25.1 o ke Kānāwahi i 

Hoʻoponopono Hou ʻIa o Honolulu 2021 (“ROH”), e pono nō hoʻi ka Luna Hoʻokele 
Keʻena Hoʻomalu Pōʻino Kūlohelohe e hahai aku i nā kānāwai hana kīwila, a ʻaʻole nō 
hoʻi ma lalo a i ʻole e pono hoʻi e lawe aku i kekahi kauoha mai kekahi poʻe a i ʻole mai 
kekahi keʻena mai me ka mālama ʻana i ke kuleana o e keʻena hoʻomalu pōʻino 
kūlohelohe a ke kūlanakauhale akā a pane wale aku nō hoʻi i ka meia a me na luna 
hoʻokele hoʻomalu wale nō, a 

 
NO KA MEA, hana nō hoʻi ka polokalamu hana kīwila a ke Kūlanakauhale ma 

lalo o ke Keʻena no ke Kumuwaiwai no nā Kānaka (“DHR”); a 
 
NO KA MEA, i kēia manawa ʻānō, ua hoʻopaʻa ʻia nō hoʻi kekahi papa kuhikuhi 

inoa ma ke kaha pūnaewele a ka DHR i nā māhele hana a me nā kuleana a ka Luna 
Hoʻokele Keʻena Hoʻomalu Pōʻino Kūlohelohe me nā hoʻolaha haʻina papa e pono ai: 

 
1. E alakaʻi aku, e hoʻolaukaʻi pū aku, a me ka hoʻoponopono ʻana aku nō 

hoʻi i nā papahana, nā polokalamu, a me nā ʻoihana, a me ka hoʻoholo 
ʻana aku o nā ʻoihana hoʻomalu pōʻino a ke Keʻena Hoʻomalu Pōʻino 
Kūlohelohe;  

 
2. E hoʻolaukaʻi aku nō hoʻi i nā ʻoihana hoʻomalu pōʻino a me nā kuleana 

hana me nā limahana o ke aupuni o ka mokuʻāina a me ka pekelala, a me 
nā ʻahahui no ka lehulehu a me nā ʻahahui kapuʻēaʻe 

 
3. E alakaʻi aku, e hoʻolaukaʻi pū aku i nā ʻōlelo kēnā a me nā polokalamu a 

ke Keʻena ʻOihana Hoʻomalu i ka Palekana o ka ʻAina Home o ʻAmelika 
Hui Pū ʻIa; 

 
4. Lilo hoʻi i ʻukali no ka meia no nā pilikia hoʻomalu pōʻino  a me nā pilikia 

hoʻomalu palekaha no ka ʻāina hānau; a 

5. Hoʻokō pū nō hoʻi i nā kuleana ʻē aʻe i pili i nā kuleana i haʻawi ʻia; a  
 
NO KA MEA, i kēia manawa ʻānō, ua hoʻopaʻa ʻia nō hoʻi kekahi papa kuhikuhi 

inoa ma ke kaha pūnaewele a ka DHR i nā māhele hana a me nā kuleana a ka Luna 
Hoʻokele Keʻena Hoʻomalu Pōʻino Kūlohelohe me nā hoʻolaha haʻina papa e pono ai: 

 
1. Kekahi mākaukau huihui ʻia o ka mākaukau hoʻonaʻauao ʻia ʻana a me ka 

mākaukau ʻpalapala hōʻoia puka kula nui hikiloiloi ʻia me nā palapala 
hōʻoia mākaukau ʻoihana a i ʻole mākaukau alakaʻi ʻoihana hoʻomalu a i 
ʻole kekahi o nā papa i pili a i noho alakaʻi pū aku nō hoʻi ma lalo o ke 
aupuni no ʻelima mau makahiki a i ʻole no kekahi ʻahahui kūlana kiʻekiʻe 
me nā kuleana hoʻomohala a e hoʻolaukaʻi a me ka alakaʻi pū ʻana nō hoʻi i 
kekahi pāhana hoʻomalu pōʻino nui ʻākea i hiki ai hoʻi ke hoʻohana ʻia aku 
inā puka wale mai kekahi pōʻino kūlohelohe a i ʻole ma kekahi ʻūlia 
pōpilikia, a ua hiki pū nō hoʻi ke ʻamo aku e kēia mau kuleana ʻelua o ka 
alakaʻi ʻana aku i kekahi hoʻomalu pōʻino a i ʻole i nā ʻoihana hoʻomalu 
palekaha no ka ʻāina hānau a i ʻole; 

 
2. E hiki ai hoʻi ke loaʻa nā palapala hoʻokuʻu ʻae komo i loko o nā kahua 

pekelala no nā lako i paulele ʻia a i ʻole nā kuleana kiʻekiʻe hou aʻe ma mua 
o ka hoʻopau ʻia ʻana aku i nā wā hoʻomalu; 

3. Loaʻa nā ʻike e pili ana i nā ʻoihana hoʻomalu pekelala, mokuʻāina, a me nā 
ʻoihana hoʻomalu kīwila kūloko, nā ʻike hoʻomalu pōʻino, a me nā lula pilina 
hoʻomalu palekaha no ka ʻāina hānau, a me nā kānāwai, nā ʻike ʻoihana, a 
me na pahuhopu hāiki; nā loina a me nā kaʻina hana hoʻolālā polokalamu 
ʻana, ka hoʻoholo ʻana a me ke alakaʻi ʻana; me ka hoʻoholo ʻana aku i nā 
aupuni kūloko a ka pekelala a me ka mokuʻāina, o nā ʻoihana nō hoʻi i pili i 
nā pilikia kau ana ma luna o nā kuleana hoʻomalu pōʻino a me nā kuleana 
hoʻomalu palekaha no ka ʻāina hānau, o ka palapala ʻana aku maō ke 
kākau ʻia ʻana, a pono i pili i ka lehulehu; a 

 
4. I loaʻa nō hoʻi nā mākaukau no ke kālailai ʻana aku i ke kūlana o kekahi 

pilikia, a e hoʻoholo aku nō hoʻi me nā manaʻo kūpono, a e maopopo pono 
nō hoʻi pehea e mālama aku ai i ka malu o kekahi pōʻino me na kaʻina 
hana i kūkulu ʻia hoʻi no ka mālama ʻana aku i ka pono palekana o ka lāhui 
kanaka mai nā pōʻino hoʻomake mai a i ʻole mai kekahi pōʻino kūlohelohe 
paha, o wehewehe ʻana aku i nā kānāwai pili, nā kānāwai i hoʻoholo ʻia, a 
me nā lula; ka hoʻoponopono ʻana aku i kekahi ʻoihana a ke keʻena 

hoʻomalu me ka nui lehulehu a me nā ʻahahui laulā, i loaʻa nui nā 
limahana kōkua manuahi he nui loa, o ka hoʻopaʻa ʻana a me ka mālama 
ʻana aku i nā pilina aulike me nā poʻe kanaka like ʻole; hiki nō hoʻi ke kūkā 
pono aku me nā ʻaha kūkala nūhou ma mua o kekahi ʻaha kanaka, a e 
hoʻomākaukau pū i nā papahana no nā polokalamu, ka palapala ʻana aku i 
nā hōʻike, a me nā kaukaʻi leka; a 

 
NO KA MEA, pono ka Palapala Hoʻokumu Hoʻāno Hou ʻIa e ka ʻAha Kūkā a ke 

Kūlanakauhale a me ke Kalana o Honolulu i ka Makahiki 1973 (Ka hoʻopuka 2017 
kānāwai hoʻāno hou ʻia), e hoʻopaʻa aku i ka DEM i ʻahahui i hoʻokuleana piha ʻia ma 
lalo o ka Luna Hoʻokele a ke Kūlanakauhale, me ke kapa ʻole ʻana aku i ke kuleana 
hana a ka Luna Hoʻokele Hoʻomalu Pōʻino he ʻoihana hana kīwila i mālama ʻia ai nā 
mākaukau hōʻoia papa kikoʻī DHR no ka loaʻa ʻana aku o kēlā kuleana hana; a   

 
NO KA MEA, i ka loaʻa ʻana aku o kekahi hoʻāno hou ʻia ʻana i ka Palapala 

Hoʻokumu Kānāwai e hōʻike ʻia nō hoʻi ke kūlana a ka DEM e kū nei he ʻahahui 
kūkaʻawale a ka māhele mana hoʻokō a ke kūlanakauhale, eia nō naʻe hoʻi, ke 
hoʻomaopopo ʻia aku nei hoʻi nā limahana a pau a pēia pū me ka luna hoʻokele a me ka 
hope luna hoʻokele a ke Keʻena Hoʻomalu Pōʻino Kūlohelohe DEM e hahai pū aku i nā 
kānāwai hana kīwila; a 

 
NO KA MEA, e like me ka palapala hoʻokumu kānāwai māhele 15-101, e ʻāpono 

ʻia ana ka hoʻomaka ʻana e ka ʻaha kūkā, maō kekahi ʻaelike hoʻoholo, no ka hoʻololi hou 
ʻia ʻana o nā palapala hoʻokumu; a 

 
NO KA MEA, e like me ka palapala hoʻokumu māhele kānāwai 15-102.1, pono e 

loaʻa kekahi mana ʻāpono mai ka meia mai no nā ʻano palapala hoʻokumu likeʻole no 
kekahi noi hoʻololi kānāwai e hoʻokomo ʻia e ka ʻaha kūkā ma kekahi ʻaha koho i 
mālama ʻia i hoʻokahi manawa o ka makahiki me ka helu “4" a i ʻole ka helu “8” no ka 
hua helu hope loa o ka makahiki; a pēlā nō hoʻi, 
 

UA PAU IHOLA I KA HOʻOPONOPONO ʻIA e ka ʻAha Kūkā o ke Kūlanakauhale 
a me ke Kalana o Honolulu: 

 
1.  E hoʻopaʻa ʻia ʻana aku hoʻi o kēia mau nīnau nei ma ka palapala koho pāloka o 
ke koho laulā o ka holo pāloka makahiki 2024: 
 

E pono ana paha e hoʻololi hou ʻia aku Palapala Hoʻokumu Kānāwai ʻAha Kūkā i 
Hoʻoponopono Hou ʻIa e hoʻololi ʻia aku no ka hoʻokumu ʻia ʻana aku i ke Keʻena 

Hoʻomalu Pōʻino Kūlohelohe a e lilo nō hoʻi i ʻahahui kūʻokoʻa i alakaʻi ʻia ma lalo 
o ke māhele mana hoʻokō a ke kūlanakauhale ma ka hoʻokuleana ʻana aku i ke 
Keʻena Hoʻomalu Pōʻino Kūlohelohe ma kekahi hoʻokumu kānāwai kaʻawale mai 
ka hoʻokumu kānāwai a ke kūlanakauhale mai i ʻano like me nā hoʻokumu 
kānāwai ʻē aʻe i haʻawi ʻia i nā keʻena ʻoihana a pau a ke kūlanakauhale, i mea e 
hoʻākaaka aku ai i ka pono o nā kūlana hana limahana a pau a pēia pū me ka 
luna hoʻokele a me ka hope luna hoʻokele a ke keʻena hoʻomalu pōʻino 
kūlohelohe e hahai pū aku i nā kānāwai hana kīwila, a e hōʻike pū aku i nā 
kulehana koʻikoʻi e pono ai e loaʻa no ka hiki ʻana ke hai ʻia i luna hoʻokele no ke 
keʻena hoʻomalu pōʻino kūlohelohe, me nā koina keu liʻiliʻi ʻē aʻe,  

 
2. No kēlā māhele kānāwai 3-122.1, i hoʻokumu ʻia ai kekahi Palapala Hoʻokumu 

Hoʻāno Hou ʻIa e ka ʻAha Kūkā a ke Kūlanakauhale a me ke Kalana o Honolulu i 
ka Makahiki 1973 (Ka hoʻopuka 2017 kānāwai hoʻāno hou ʻia) i hoʻololi ʻia, i 
hoʻololi ʻia a e heluhelu ʻia aku nō hoʻi penei: 

 
"1. E loaʻa nō hoʻi kekahi ʻaha komikina uku hana kūkaʻawale no ka hoʻopaʻa 

ʻana aku i nā uku hana i nā moho a pau i koho ʻia, pēia pū me ka meia, nā 
moho ʻaha kūkā, a me ka loio hoʻopiʻi, a me kēia mau moho ʻē aʻe i koho 
ʻia, ka luna hoʻokele, ka hope luna hoʻokele, ka poʻo alakaʻi a ke keʻena, ka 
hope poʻo alakaʻi a ke keʻena, a me ka luna hoʻokele a ka pana [.]; eia nō 
naʻe hoʻi, ʻaʻole na ke komikina uku hana e hoʻoholo i ka huina nui o ka 
uku hana e pono e loaʻa i nā luna hoʻokele a me nā hope luna hoʻokele i 
koho ʻia maō ka hahai ʻana aku i nā kānāwai hana kīwila.  Pono ke 
komikina uku hana e hoʻopaʻa aku i kekahi papa manawa no ka uku hana 
a nā hope luna hoʻokele o nā loio a ka ʻahahui a me ka loio hoʻopiʻi. Pono 
e loaʻa ʻehiku mau moho ma kēia komikina nei, ma nā wā noho ʻana i 
kūnewanewa ʻia o ʻelima makahiki a hiki i ka loaʻa ʻana o nā pani i koho ʻia 
a i ʻāpono ʻia nā kulehana mākaukau.  E hoʻomaka nō hoʻi kēia hoʻonoho 
ʻia ʻana o kēia mau moho nei ma ka lā 15 o Ianuali 1993 o ka hope loa me 
ka hala ʻole aku o kēīa lā nei, a e hana ʻia aku nō hoʻi penei: 

 
(1) ʻElua moho, hoʻokahi i koho ʻia e ka 

meia, a kekahi aʻe i koho ʻia e ka ʻaha 
kūkā. 

ʻElua makahiki 

(2) ʻElua moho, hoʻokahi i koho ʻia e ka 
meia, a kekahi aʻe i koho ʻia e ka ʻaha 
kūkā. 

ʻEkolu makahiki 

(3) ʻElua moho, hoʻokahi i koho ʻia e ka 
meia, a kekahi aʻe i koho ʻia e ka ʻaha 
kūkā. 

ʻEhā makahiki 

(4) Hoʻokahi moho, i koho ʻia e ka meia a 
hōʻoia ʻia aku e ka ʻaha kūkā. 

ʻElima makahiki 

 
No nā ʻukali pākahi e koho ʻia ai, he ʻelima makahiki hou aku o ka noho 

ʻana ma hope o ka lā palena pau o ka noho ʻana aku o ka moho mua.  Pono ke 
komikina e hoʻonoho aku i kekahi moho mai loko mai o ke komikina uku hana 
mai a na ke komikina e hoʻoholo i kekahi mana koho i ʻoi aku nā koho kai koho ʻia 
e noho aku.  ʻO hoʻopiha ʻia aku nō hoʻi nā hakahaka i nele i ka limahana me nā 
kaʻina hana mua loa i hoʻokumu ʻia ai no ke koho ʻana." 

 
3. E hoʻonoa ʻia aku nō hoʻi o ka māhele kānāwai 6-103, i hoʻokumu ʻia ai kekahi 

Palapala Hoʻokumu Hoʻāno Hou ʻIa e ka ʻAha Kūkā a ke Kūlanakauhale a me ke 
Kalana o Honolulu i ka makahiki 1973 (Ka hoʻopuka 2017 kānāwai hoʻāno hou 
ʻia) 

 
[“Māhele kānāwai 6-103.  Keʻena Hoʻomalu Pōʻino Kūlohelohe 

 
E hoʻokumu ʻia nō hoʻi kekahi keʻena hoʻomalu pōʻino kūlohelohe i alakaʻi 

ʻia e ka luna hoʻokele hoʻomalu pōʻino e koho ʻia aku a e wehe pū ʻia aku e ka 
meia waiho kānāwai ʻia ai.  Pono ka luna hoʻokele hoʻomalu pōʻino e:  

 
(a)  Kūkulu, hoʻomākaukau, a e kōkua i ka hoʻokō ʻana aku i ka 

hoʻohana ʻia ʻana aku o nā papahana a me nā polokalamu no ka 
mālama ʻana aku a me ka hoʻolaha pū ʻana aku i ke olapono a ka 
lehulehu, ka palekana a me ka pono o nā lāhui kanaka a ke 
kūlanakauhale.  
 

(b)   E hoʻolaukaʻi aku nō hoʻi i nā ʻoihana mālama palekana kīwila o a 
me nā kuleana hana me nā limahana o ke aupuni o ka mokuʻāina a 
me ka pekelala, a me nā ʻahahui no ka lehulehu a me nā ʻahahui 
kapu ʻē aʻe no kekahi pōʻino mālama palekana kīwila ma loko i 
kekahi mokuʻāina."] 

4. E hoʻonoa ʻia aku nō hoʻi o ka māhele kānāwai 6-104, i hoʻokumu ʻia ai kekahi 
Palapala Hoʻokumu Hoʻāno Hou ʻIa e ka ʻAha Kūkā a ke Kūlanakauhale a me ke 
Kalana o Honolulu i ka Makahiki 1973 (Ka hoʻopuka 2017 kānāwai hoʻāno hou 
ʻia) 

 
[“Māhele kānāwai 6-104.  Komikina Hoʻolako Manaʻo Kōkua Pilina Hoʻomalu 

Pōʻino  –  
 

E hoʻokumu ʻia aku nō hoʻi kekahi komikina hoʻolako manaʻo e pili ana no 
ka hoʻomalu pōʻino me ʻelima mau moho.  Nā kēlā komikina e hoʻomaopopo aku i 
ka meia, ka ʻaha kūkā, a me ka luna hoʻokele hoʻomalu pōʻino e pili ana i nā 
manaʻo ʻano nui e pili ana no nā hana hoʻomalu pōʻino, a me ka hoʻopaipai ʻana 
aku i nā ʻike hoʻomaopopo kaiaulu a me nā i nā manaʻo hoihoi o ia ʻano 
kumuhana.  Mālama ʻia nō hoʻi ke kuleana o ke komikina ma lalo o ka malu o nā 
pono hoʻolako a ka māhele kānāwai 13-103 o kēia palapala hoʻokumu kānāwai 
nei."] 

 
5. Ma ka māhele kānāwai 6-1103 o ka Palapala Hoʻokumu Hoʻāno Hou ʻIa e ka 

ʻAha Kūkā a ke Kūlanakauhale a me ke Kalana o Honolulu i ka makahiki 1973 
(Ka hoʻopuka 2017 kānāwai hoʻāno hou ʻia), i hoʻololi ʻia, i hoʻololi ʻia a e heluhelu 
ʻia aku nō hoʻi penei: 

 
 “Māhele kānāwai 6-1103.  Nā Kūʻē Lula Hana Kīwila a me ka Māhele Mana 

Hoʻokō – 
 
  E hoʻopili ʻia nō hoʻi nā pono hoʻolako a kēia mokuna nei [no ka palapala 

hoʻokumu kānāwai] i nā kūlana hana a pau e hoʻolako ʻia mai ka māhele mana 
hoʻokō mai.  E hoʻokuleana wale ʻia nō hoʻi kēia māhele kānāwai nei i nā ʻahahui 
kūkaʻawale kohu mea la o lākou pū nō hoʻi he māhele ʻmana hoʻokō kekahi.  E 
pakele nō hoʻi kēia mau kūlana hana i kapa ʻia mai nā pono hoʻolako mai o kēia 
mokuna nei [o ka palapala hoʻokumu kānāwai]:  

 
(a)  Nā kūlana hana o nā luna hana i koho ʻia ma kekahi koho pāloka 

mai ka lehulehu mai; nā kūlana hana poʻo alakaʻi no nā keʻena , 
koe ka luna hoʻokele no ka hoʻomalu pōʻino; ke kūlana hana no ka 
luna hoʻokele no ka pāna o ka Royal Hawaiian Band; ke kūlana 
hana no ka luna nui no ka ʻoihana kauhale; kūlana hana no kekahi 
manakia a me nā luna ʻenehana no ka papa alakaʻi no ke keʻena 
hoʻolako wai; kūlana hana no ka luna nui no nā loli aniau; hakuloli 

hoʻomalu aniau, kūlana hana no ka luna nui no ka hoʻopulapula 
ʻoihana waiwai kālā, a me nā kūlana hana no ka luna nui no nā 
ʻahahui kūkaʻawale ʻē aʻe a pau i loaʻa.  

 
(b)  Nā kūlana hana ma ke keʻena a ka meia, akā naʻe e komo pū nō 

hoʻi me nā pāhana kulehana mākaukau i koi ʻia.  Nā limahana ma 
ka [ʻahahui palekana kīwila] Royal Hawaiian Band, ma waho aʻe o 
ka luna hoʻokele pāna, e pakele ʻole nō hoʻi i nā kūʻē lula kānāwai 
hana kīwila.  

 
(c)  Nā kūlana hana hope luna hoʻokele o nā loio ahahuina, hope luna 

hoʻokele a me nā poʻo alakaʻi a e ʻolelo nā kākoʻo luna nui a ka loio 
hoʻopiʻi a me nā kākau ʻōlelo ʻoihana kānāwai.  

 
(d) No nā moho a pau ma nā ʻano papa ʻoihana like ʻole, he komikina a 

i ʻole nā limahana me nā kūlana like.  
 
(e)  Nā kūlana hana paʻamanawa me nā pani haumāna.  
 
(f)  ʻO nā hoʻolako kōkua ponoʻī  i loaʻa maō kekahi ʻaelike ukupau i 

ʻāpono ʻia kekahi māna ʻāpono e ka luna hoʻokeleke a palapala ʻia 
hoʻi e he hoʻolako kōkua kūikawā a i ʻole kākaʻikahi, he waiwai pono 
nō hoʻi i loaʻa nui nā hoihoi mai ka lehulehu mai muli hoʻi o nā kumu 
kūikawā e pili ana i ka waiwai hoʻokō ʻike ʻia, ua hiki ʻole nō hoʻi ke 
loaʻa aku i kēīa ʻano hoʻolako kōkua nei maō nā kaʻina hana hai 
limahana hana kīwila maʻamau.   ʻO kēia ʻano hoʻolako limahana 
ukupau ua ʻae ʻia no nā wā like ʻole e makemake ʻia ai akā, ʻaʻole e 
ʻoi aku i hoʻokahi makahiki ka lōʻihi.  

 
(g)  ʻO nā hoʻolako kōkua ponoʻī me nā kūlana kūikawā i makemake ʻia 

ma muli o nā hoihoi a ka lehulehu a  e ʻoi ʻole aku nō hoʻi nā kumu 
e makemake ʻia nei i hoʻokahi makahiki ka lōʻihi, ʻaka ma mua o ka 
hai ʻia ʻana aku o kekahi limahana no ka hoʻohana ʻana aku i nā 
kōkua kūikawā, e pono nō hoʻi ka luna hoʻokele no ka keʻena 
hoʻolako kōkua kumuwaiwai  kanaka e palapala aku hoʻi he 
hoʻolako kōkua kūikawā wale no kēia a e pono ʻole nō hoʻi e 
hoʻoholo aku ma nā kaʻina hana hai limahana hana kīwila no kēia 
ʻano kōkua nei.  

(h) ʻ O nā hoʻolako kōkua ponoʻī i hana ʻia me nā uku kāki, kekahi 
ʻaelike ukupau, a i ʻole kekahi hoʻolako kōkua kū i ka hai mai nā 
poʻe e hoʻolako mai hoʻi i ko lākou kōkua i kū i ke kānāwai a e 
hoʻokō nō hoʻi i nā kuleana a pau i pili i ko lākou ʻoihana hui kapu a 
i ʻole nā ʻike polopeka a i ʻole nā ʻoihana ʻahahui kapu ʻē aʻe, inā 
loaʻa, a he manawa pōkole wale nō nā hana e pono wale no kekahi 
wā pōkole no ka hoʻopau ʻana, a he mau kōkua malihini nō hoʻi i 
hiki ʻole ke aʻo koke ʻia mai a i ʻole hiki ʻole aku nō hoʻi ke hoʻomoeā 
ʻia aku o ka wā pōkole i hana ʻia me ka aloha nui no ke kōkua ʻana 
aku i ke kūlanakauhale a mea kūʻiʻo i palapala ʻia me ka mana 
ʻāpono a ka luna hoʻokele o ka keʻena hoʻolako kōkua kumuwaiwai  
kanaka.  

 
(i) ʻO nā kūlana hana a ka hope poʻo, a no keʻena ʻoihana mākaʻi i 

hoʻokahi koe hope poʻo mākaʻi; nā kākau ʻōlelo kapu no nā poʻo 
alakaʻi a ke keʻena a me nā hope poʻo mākaʻi i loaʻa iā lākou a 
kekahi no ka luna hoʻokele a ke keʻena hui hoʻolako kōkua kaiahale 
a me nā kūlana hana no ka noho manakia ʻana no ka luna hoʻokele, 
hoʻokahi hope poʻo a me nā kākau ʻōlelo kapu iā lākou pākahi, akā 
naʻe mālama ʻia nā papa hoʻokō mākaukau no ke koina kūlana 
hana.  No nā hope poʻo mua a ke keʻena hoʻolako kōkua 
kumuwaiwai  kanaka  [,] a me nā hope poʻo mua maa ke keʻena 
hoʻomalu pōʻino, eia naʻe, e pakele ʻole nō hoʻi mai nā koina hana 
kīwila.  

 
(j)  No nā kūlana hana a i ʻole nā hoʻolako kōkua ponoʻī i loaʻa ma nā 

ma loko o nā hōʻikeʻike pilina polokalamu a me nā ʻoihana ukupau 
hana like a me nā papahana kūikawā i kūkulu ʻia no ka pono o ke 
kaiaulu; koe naʻe inā e koi ʻia mai hoʻi kēia mau kūʻē lula e nā 
kānāwai pekelala a i ʻole nā lula a me nā kaupalena a laila e hahai 
pū aku nō hoʻi i nā kaʻina hana i hoʻokumuʻia e kekahi kānāwai.  

 
(k)  Kēia na kūlana hana no ke keʻena kuleana no ka pono alakau no 

ka lehulehu:  
 

(1) Ka (nā) luna hoʻokele nui, poʻo hoʻokele hope, nā kākau 
ʻōlelo kapu no ka (nā) luna hoʻokele nui a me nā poʻo 
hoʻokele nui pākahi; a me  

(2) ʻO nā kūlana hana i palapala ʻia e ka luna hoʻokele a ke 
hoʻolako kōkua kumuwaiwai kanaka e pono nō hoʻi nā ʻike 
kūikawā a me ke komo pū ʻana aku ma ka hoʻolālā ʻana, ka 
hoʻomohala ʻana, ka hoʻoholo ʻana, ka mālama ʻana, a me ka 
hoʻoponopono ʻana aku o nā ʻonaehana alakau paʻa, a i ʻole 
o nā ʻoihana kūkulu kuana alakau;  

 
koe naʻe hoʻi nā kūlana hana kākau ʻōlelo kapu, ʻaʻole e hoʻokomo 
pū ʻia ana nā kūlana hana kākau ʻōlelo kapu e komo pū aku hoʻi me 
nā hoʻolālā no nā pāhana kulehana mākaukau i koi ʻia a o nā uku 
hana no ia mau ʻano kūlana hana, nā ke keʻena kuleana no ka 
pono alakau no ka lehulehu e hoʻonoho aku i ka lākou mau uku 
hana.  

 
(l)  ʻO nā kūlana hana a ke komikina hoʻoponopono wai lama a ka luna 

hoʻoponopono wai lama a me ka hope luna hoʻoponopono wai 
lama, koe naʻe hoʻi, e hoʻokomo pū ʻia aku nō hoʻi nā kūlana hana o 
ia ʻano, e mālama ʻia nā papa hoʻokō mākaukau no ke koina kūlana 
hana no ka loaʻa ʻana aku o kēlā mau kūlana hana.  

 
(m)  Nā kūlana hana ma ke komikina no nā pono kū i nā lula maikaʻi.  
 
Na ka luna hoʻokele a ke keʻena hoʻolako kōkua kumuwaiwai  kanaka e 
hoʻoholo aku i nā kulehana kūpono no kēia māhele o ka palapala 
hoʻokumu kānāwai nei i nā kulehana kikoʻī no ka hai ʻana aku o kekahi 
limahana a i ʻole o nā hoʻolako kōkua ma loko o ka māhele mana hoʻokō.” 

 
6. Ma ka ʻōlelo hoʻopaʻa VI o ka Palapala Hoʻokumu Hoʻāno Hou ʻIa e ka ʻAha Kūkā 

a ke Kūlanakauhale a me ke Kalana o Honolulu i ka makahiki 1973 (Ka hoʻopuka 
2017 kānāwai hoʻāno hou ʻia), i hoʻololi ʻia penei, ua hoʻololi hou ʻia ma ka 
hoʻokomo hou ʻia ʻana o kekahi mokuna hou o ka mokuna 19 i heluhelu ʻia penei: 

"MOKUNA 19 -   
KEʻENA HOʻOMALU PŌʻINO KŪLEHULEHU  

 
 Māhele kānāwai 6-1901.  ʻAhahui - 

 
 E hoʻokumu ʻia nō hoʻi kekahi keʻena hoʻomalu pōʻino kūlohelohe i alakaʻi 
ʻia e ka luna hoʻokele hoʻomalu pōʻino e koho ʻia aku a e wehe pū ʻia aku e ka 
meia waiho kānāwai ʻia ai.  
 

 Māhele kānāwai 6-1902.  Nā Koina Pono Mākaukau, Luna Hoʻokele Keʻena 
Hoʻomalu Pōʻino Kūlohelohe – 
  

e pono nō hoʻi ka luna hoʻokele keʻena hoʻomalu pōʻino kūlohelohe e: 
 

(a)  E loaʻa ma ka liʻiliʻi loa o kekahi palapala hoʻokuleana mākaukau 
lawelawe ʻoihana aupuni no ʻelima mau makahiki, i mākaukau ma 
ka hoʻolālā ʻana no kekahi pōʻino, a i ʻole kekahi mākaukau 
hoʻomalu i ka mālama palekana ʻana aku i ka lehulehu, ʻelua 
makahiki o ka noho luna hoʻoponopono ʻana aku o ke alakaʻi ʻana 
aku i kekahi hoʻomalu pōʻino a i ʻole i nā ʻoihana hoʻomalu palekaha 
no ka ʻāina hānau a i ʻole, laua ʻelua; a 

 
(b)  E hōʻike pū aku i nā kulehana koʻikoʻi e pono ai e loaʻa no ka hiki 

ʻana ke hai ʻia i luna hoʻokele no ke keʻena hoʻomalu pōʻino 
kūlohelohe nā hōʻoia papa hoʻokō mākaukau no ke koina kūlana 
hana, i ʻāpono ʻia e ka māhele kānāwai 6-1109. 

 
Māhele kānāwai 6-1903.  Nā mana ʻālike, nā kuleana, nā lawelawe hana luna 
hoʻokele keʻena hoʻomalu pōʻino kūlohelohe – 

 
  E pono nō hoʻi ka luna hoʻokele keʻena hoʻomalu pōʻino kūlohelohe e:  
 

(a)  Hoʻolālā, ka mālama ʻana, a me ka hoʻokō ʻana aku o nā papa hana 
hoʻomalu pōʻino i hiki ai i ke kūlanakauhale ke hoʻomākaukau ʻana 
aku i ka hoʻomākaukau ʻana no ka hoʻemi ʻana aku i nā pilikia, ka 
pane pono ʻana aku , pehea e hoʻopohala aku ai i nā pono mai 
kekahi pilikia pōʻino a me nā pōʻino kūlehulehu mai. 

(b)  E hoʻolaukaʻi aku nō hoʻi i nā ʻoihana hoʻomalu pōʻino a me nā 
kuleana hana ma loko o ke kūlanakauhale a me nā alakaʻi a ka 
mokuʻāina a me ke aupuni pekelala, a me nā ʻahahui no ka 
lehulehu a me nā ʻahahuina kapu ʻē aʻe. 

 
(c)  E haʻawi aku i nā kuleana alakaʻi a me nā kuleana kākoʻo i nā 

ʻahahui a ke kūlanakauhale a me nā limahana no ka lawelawe hana 
hoʻomalu pōʻino. 

 
(d)  Hoʻoholo aku i nā papa hana hoʻomākaukau a me nā polokalamu 

hoʻomaʻamaʻa no ka hoʻoikaika ʻana aku i ka mākaukau o nā 
ʻahahui a ke kūlanakauhale a me nā limahana no ka hoʻokō ʻana 
aku i nā lawelawe hana hoʻomalu pōʻino. 

 
(e)  Hoʻolako aku i nā manaʻo hoʻolaha a me nā polokalamu 

hoʻonaʻauao me nā kuleana hoʻomākaukau ʻana i nā pōpilikia 
kūhewa a me nā pōʻino kūlohelohe. 

 
(f)  Malama aku hoʻi i nā kuleana ʻē aʻe e pono ai e mālama ʻia ma lalo 

o ka. 
  

Māhele kānāwai 6-1904.  Komikina Hoʻolako Manaʻo Kōkua Pilina Hoʻomalu 
Pōʻino  –  
 

E hoʻokumu ʻia aku nō hoʻi kekahi komikina hoʻolako manaʻo kōkua pilina 
hoʻomalu pōʻino e pili ana i nā hoʻomalu pōʻino e loaʻa ʻelima mau moho.  Nā kēlā 
komikina e hoʻomaopopo aku i ka meia, ka ʻaha kūkā, a me ka luna hoʻokele 
hoʻomalu pōʻino e pili ana i nā manaʻo ʻano nui e pili ana no nā hana hoʻomalu 
pōʻino, a me ka hoʻopaipai ʻana aku i nā ʻike hoʻomaopopo kaiaulu a me nā i nā 
manaʻo hoihoi o ia ʻano kumuhana.  Mālama ʻia nō hoʻi ke kuleana o ke komikina 
ma lalo o o ka malu o nā pono hoʻolako a ka māhele kānāwai 13-103 o kēia 
palapala hoʻokumu kānāwai nei.” 

 
7. Ma ka ʻōlelo hoʻopaʻa XVI o ka Palapala Hoʻokumu Hoʻāno Hou ʻIa e ka ʻAha 

Kūkā a ke Kūlanakauhale a me ke Kalana o Honolulu i ka makahiki 1973 (Ka 
hoʻopuka 2017 kānāwai hoʻāno hou ʻia), i hoʻololi ʻia penei, ua hoʻololi ʻia ma ka 
hoʻokomo ʻia ʻana kekahi māhele kānāwai hou i hoʻokomo pololei ʻia aku hoʻi e ka 
mea luna hoʻoponopono a ka palapala hoʻokumu kānāwai a penei hoʻi ka 
heluhelu ʻana aku: 

“Māhele kānāwai 16-___.  Nā Hoʻololi  Pono Hoʻolako E Pili Ana i ka Luna 
Hoʻokele a ke Keʻena Hoʻomalu Pōʻino – 

 
ʻO nā hoʻololi kānāwai a ka palapala hoʻokumu kānāwai 2024 i hoʻololi hou 

ʻia ma ka ʻōlelo hoʻopaʻa VI, mokuna 19, hoʻololi ʻole ʻia nō hoʻi  ka noho ʻana a ka 
luna noho hoʻokele hoʻomalu pōʻino i hoʻonoho ʻia aku ma ka lā 1 o Ianuali, 2025.  
Koe naʻe inā paha ke haʻalele koke nei i nēia keʻena hana nei, pono ka luna noho 
e noho aku i pani no ia ʻoihana a hiki aku i ka haʻalele ʻana aku o ka luna noho i 
nēia keʻena la.” 

 
8. I ʻike ʻia ma loko o nā māhele 2, 3, 4, 5, a me ka 7 o kēia hoʻoholo ʻia ʻana, ua 

māka ʻia nā hoʻolako o nā palapala hoʻokumu kānāwai e wehe ʻia aku ai me nā 
kaha ʻapo a me ka kaha kaualakō ʻōlelo  a o nā hoʻolako haʻawina kālā hou me 
kekahi kahalalo.  I ka hoʻoponopono hou ʻana, hōʻiliʻili ʻana, a i ʻole ka paʻi ʻana i 
nā pono hoʻolako no kēia palapala hoʻokumu kānāwai no ka hoʻokomo ʻpū ʻana 
aku ma loko o ka palapala hoʻokumu kānāwai i Hoʻoponopono Hou ʻIa a ke 
Kūlanakauhale a me ke Kalana o Honolulu Makahiki 1973 (Ka hoʻopuka 2017 
kānāwai hoʻāno hou ʻia), e ʻōlelo ana penei, ʻaʻole pono ka luna hoʻokele e 
hoʻoponopono hou nei i ka palapala hoʻokumu kānāwai e hoʻokomo pū aku i nā 
pono hoʻolako me nā kaha ʻapo, o nā hoʻolako palapala hoʻokumu kānāwai i 
kahaʻapo ʻia a me nā pono hoʻolako i kaha kaualakō ʻōlelo ʻia, a me nā pono 
hoʻolako i kahalalo ʻia. 

 
9. He hoʻomanaʻo nō hoʻi i ka luna hoʻokele o kēia hoʻoponopono hou ʻia ʻana o kēia 

palapala hoʻokumu kānāwai, ua hiki nō hoʻi ke hoʻololi aku huina waiwai a i ʻole 
ke kūlana o nā huina helu a me nā waiwai kālā o nā huina helu no ka pono o ke 
kūlike ʻana o kēia palapala hoʻokumu kānāwai nei.  

 
 Inā e hoʻololi ʻia nā pono hoʻolako o kēia palapala hoʻokumu kānāwai e ʻimi ʻia nei 

ma loko o kekahi hoʻololi palapala hoʻokumu kānāwai ʻē aʻe i ʻāpono mua ʻia e nā 
poʻe koho pāloka o ka holo pāloka 2024, i ka luna hoʻokele a ka palapala 
hoʻokumu kānāwai e hoʻoponopono nei, e hōʻiliʻili nei, a i ʻole e paʻi nei paha i nā 
palapala a kēia palapala hoʻokumu kānāwai ke: 

 
a.  Hoʻokomo a i ʻole e hoʻokomo hou aku i nā hoʻokumu hou, kekahi 

palapala hoʻokumu kānāwai hou, kekahi māhele kānāwai hou, a i ʻole 
kekahi hapa o nā māhele kānāwai, a i ʻole e hoʻonohonoho hou aku i nā 
kuhikuhi kumuwaiwai e pili ana i ka; a  

b.  E ʻāpono aku, koe naʻe inā e wehewehe ʻia ma loko o kēia hoʻoholo ʻia 
ʻana a i ʻole i nā hoʻoholo ʻē aʻe i pili i kēia hoʻoponopono hou ʻia ʻana o nā 
hoʻolako ma kēia palapala hoʻokumu kānāwai.   

 
10. ʻOiai, i ka ʻāpono ʻia ʻana aku o kēia hoʻoholo ʻia ʻana e ka ʻAha Kūkā a ke 

Kūlanakauhale a me ke Kalana o Honolulu a me ka mana ʻāpono a ka meia, ke 
kākau ʻolelo a ke kūlanakauhale e kuhikuhi aku nō hoʻi i kēia mau hana nei:  

 
a.  Ka hoʻomākaukau.i nā palapala pāloka e pono ai me nā nīnau e pili ana 

no kēia hoʻoholo ʻia ʻana me nā hakahaka i loaʻa nā koho “ʻae” a me 
“ʻaʻole” no nā nīnau no ka hoʻolaha ʻia ʻana aku i nā poʻe koho pāloka o ka 
holo pāloka koho laula 2024.  E hiki nō hoʻi i ke kākau ʻōlelo a ke 
kūlanakauhale ke hana aku i kekahi mau hoʻololi i pili i nā palapala 
hoʻokumu kānāwai a me nā loli i ʻāpono ʻole ʻia e pili ana i nā nīnau i waiho 
ʻia ma nā pāloka a e hoʻopili pū nō hoʻi  i nā nīnau hoʻololi palapala 
haʻawina kāla ʻē aʻe e hoʻolaha ʻia nei i nā poʻe koho pāloka ma nā koho 
pāloka pākahi, a  

 
b.  Hoʻolaha ʻana aku i nā noi hoʻololi palapala hoʻokumu kānāwai i hōʻike ʻia 

aku nei ma luna iho nei me ka lōʻihi o kōna wā hoʻolaha a ka nūpepa a 
hoʻokuʻu ai e hoʻolaha no kekahi wā hoʻolaha maʻamau ma ke 
Kūlanakauhale a me ke Kalana o Honolulu ma kahi o 45 mau lā ka lōʻihi 
ma mua o ka hoʻolaha ʻia ʻana aku i nā poʻe koho pāloka ma ke koho 
pāloka laula o ka makahiki 2024. 

 
 

11. A i ka ʻāpono ʻia ʻana aku o nā nīnau pilina koi palapala hoʻokumu kānāwai i loaʻa 
ma ka māhele kānāwai 1 o kēia hoʻoholo ʻana o kekahi hapa nui o nā poʻe koho 
pāloka e koho nei a pēlā nō hoʻi,  e loaʻa aku ai kekahi hōʻoia e ʻāpono ʻia aku ai, 
nā hoʻololi palapala hoʻokumu kānāwai e noi ʻia nei a e hoʻomaka aku nō hoʻi ka 
mana ʻāpono i ka lā 1 o Ianuali, 2025. 

      HOʻOPUKA HOʻOLAHA ʻIA E: 
 
        Matt Weyer       
 

   Tommy Waters 
 
  
 
 
 
 
 
 
 
KA LĀ I HOʻOLAHA ʻIA ʻANA: 
 
 
 
Kepakemapa 27, 2023 
Honolulu, Hawaiʻi       Nā moho ʻaha kūkā 
 
 
ʻĀPONO ʻIA i kēia lā,              ka lā                        , 20              . 
 
 
 
RICK BLANGIARDI, Meia 
Ke Kūlanakauhale a me ke Kalana o Honolulu 

